
ELKARRI. Hainbat lagunek eginiko proiektu artistikoa azaldu dute 

Ordezkari politiko ugari izan ziren atzo Bilbon eginiko ekitaldian. 

Hainbat artistak bat egin 
dute Elkarri-ren mezuarekin 
Ordezkari politiko eta sindikal ugari izan 
ziren artisten liburuaren aurkezpenean 

Erredakzioa I BILBO 

Elkarri-k, elkarrizketa eta akor­
dioaren aldeko mugimenduak, 
Errealitatea, esperantza proiektu 
artistikoaren aurkezpen soziala 
egin zuen atzo arratsaldean Bil­
bon. Proiektu horretan parte 
hartu duten 24 idazle eta 59 ar­
tista plastiko etatik ugari izan zi­
ren aurkezpenean. Lanak, hain 
zuzen, artista horiek errealita­
tea eta esperantzaren inguruan 
eginiko gogoeta jasotzen du. 

Atzoko aurkezpenean izan zi­
ren besteak beste, Nestor Bas­
terretxea, Joan Mari Irigoien, 
Mariasun Landa eta Julia 
Otxoa. David Barbero kazeta­
riak egin zuen aurkezpena. 

Aurkezpen ekitaldian Jose 
Saramago Literatura nobel sari­
dun arekin eginiko elkarrizketa 
baten zati baten proiekzioa es­
kaini zuten. Saramagok Euskal 
Herriko gatazkaren irtenbideari 
begira elkarrizketaren aldeko 
jarrera agertzen du. Euskal He-

rriak bere etorkizuna erabaki­
tzeko eskubidea izan behar 
duela azaltzen du Saramagok. 
Distentsioa beharrezkoa jotzen 
du, eta aldeanitzeko elkarrizke­
taren alde agertzen da. 

Liburua Elkarrirentzako di­
rua biltzeko da Jonan Fernan­
dezek adierazi zuenez. Bertan 
parte hartu duten artistez gain, 
ordezkari politiko eta sindikal 
ugari izan ziren aurkezpenean: 
EAJ, EA, IU eta PSE-EEko ki­
deak, ELA, LAB, CC.OO eta 
UGT sindikatuetako ordezka­
riak, eta besteak beste Josu 
Bergara Bizkaiko ahaldun na­
gusia eta Roman Sudupe Gi­
puzkoakoa izan ziren bertan. 

Egunkaria 2000ko abenduaren 13a 

Ernest Lluch fundazioa sortze bidean da Bartzelonan, 
haren ideiak zabaltzeko asmoz 

Ernest Lluch. 

Bartzelonako hainbat lagunek bul­
tzatuta, Ernest Lluch fundazioa sor­
tze bidean da. ETAk hildako politi­
koaren ideiak zabaltzea izanen da 
fundazioaren helburua. Ekimena­
ren bultzatzaile Robert Garrigosek 
azaldu zuenez, helburu nagusia 
«Euskadin, Katalunian eta Espai­
nian bakearen alde lan egitea izan­
go da, eragile politiko eta sozial 
guztien artean elkarrizketaren eta 
elkarulertzearen bidetik». Funda-
zioa herritarrek osa dezaten da hel­
burua, «bizitzeko eskubidea edo an­

tzerako gai garrantzitsuetan ahotsa herriak duela adierazte­
ko». Proiektua «guztiz independientea» dela adierazi zuen 
Garrigosek, «alderdi jakin batekiko atxikipenik gabekoa». 

Konstituzio Egunean 
Azkoitian egin sabotaje 
bat bere gain hartu dute 

Abenduaren 6an, Espainia­
ko Konstituzioaren Egune­
an Azkoitiko (Gipuzkoa) hi­
lerrian eginiko sabotaje bat 
errebindikatu zuten EGUN­
KARIAra eginiko telefono dei 
baten bitartez. «Frankis­
ten» panteoi bati eraso zio­
tela adierazi zuen deitu zue­
nak eta guztiz pintatuta ge­
ratu zela. Konstituzioaren 
Egunaren modukoak ez 
daudela ospatzerik esan 
zuen deitu zuenak, eta sin­
bologia horren aurkako 
ekintzak egiten jarraitzeko 
asmoa azaldu zuen. 

'Donosti' komandoko 
ustezko laguntzaileen 
absoluzioa eskatu du 
defentsak 

Ustez ETAko Donosti ko­
mandoko bi kide eta bost la­
guntzaileren aurkako epai­
keta atzo bukatu zen Entzu­
tegi Nazionalean, eta 
Sergio Polo, Kepa Etxeba­
rria, Gorka Lazkano, Leire 
Pikabea, Luis Rufo, Egoiz 
Gurrutxaga eta Garikoitz 
Paskualentzat absoluzioa 
eskatu du defentsak. De­
fentsaren aburuz, «fiskalak 
aurkeztu proba bakarrak 
akusatuen autoinkulpazio­
ak izan zen, eta horiek ez zi­
ren epaitegian berretsi». 

'Aski da!' taldeari Sakharov saria emango dio 
Europako Parlamentuak, eta ezker abertzaleak 
bertan informazioa zabalduko du 

Aski da! plataformari Giza Eskubideen Sakharov saria eman­
go dio gaur Europako Parlamentuak. Acheng Atyam gerran 
haurren erabileraren aurkako elkartearen sortzaileari, Andrei 
Babitsky espetxean izandako kazetari errusiarrari eta Tibete­
ko askatasunaren defendatzaile Ngawang Sangdroleri gailen­
du zitzaion Aski da! palataforma. Halaber, ezker abertzaleko 
ordezkariak bertan izango dira, saritutako taldeak ezkutatzen 
duen benetako errealitateari buruz informazioa emateko. 

FORUMA. 'Prentsa eta Boterea' lelopean, Polo Beyriseko MVC gelan iraganen da, heldu den larunbat arratsean eta igande osoan 

Hur Gorostiaga I BAIONA 

Oroit eta Sala gerla zikinean 
Frantziako Estatuaren esku­
hartzearen argitzeko herri eki­
menak hirugarren urtez foruma 
antolatuko du heldu den aste­
buruan Baionan. Prentsa eta Bo­
terea titulupean, gaur egun ka­
zetarien rola zein den aztertuko 
dute, film, hitzaldi eta eztabaida 
saioen bidez. 

Aitzineko urteetan Estatu 
arrazoinaren inguruan aritu on­
doren, oraingoan kazetariak he­
dabideen zuzendaritzarekin eta 
boteredunekin duen harrema­
na, eta gaien aitzinean duen ja­
rrera aztertuko dute , zentsura 

Kazetarien rola izanen du 
aztergai asteburuan 
Oroit eta Sala-k. Baionan 
eta autozentsura, iritzia eta 
ikuspegi ezberdinak ere azter­
tuz. 

Arhur Mc Caig zinegile irlan­
darra, Pierre Carles zinegile 
frantziarra, Serge Halimi fran­
tziar kazetaria, Ardi Beltza ko­
lektiboa eta Ipar Euskal Herriko 
hainbat kazetari gomitatu di­
tuzte. 

Ekitaldiak larunbat gauean 
hasiko dira, Terreur d'Etat au 

Pays Basque (Estatu terrorea 
Euskal Herrian) filma berriaren 
estraineko proiekzioarekin. Az­
ken eztabaida, aldiz, tokiko ka­
zetarien eskutik helduko da Ge­
rard Eder Sud Ouest egunkariko 
kazetari ohiaren gidaritzapean. 
Bertan izanen dira Allande Bou­
tin, Florence Sturm, Luzien 
Etxezaharreta, Agustin Errota­
behere Michel Garikoitz eta 
Anne Marie Bordes. 

LARUNBATA 16 
20:30: Terreur d'Etat au Pays Basque. 
Arthur Mc Caig eta Sylvie Garatek GAU buruz 
egin filma berriaren estreina 
IGANDEA 17 
10:30: Gal eta prentsa espainiarra. Ardi 
Beltza kolektiboko kideek Espainiako afera 
ilunei buruzko ikerketaren berri emanen du 
11 :30: Iritzia lantzen da . Serge Halimi 'Le 
monde diplomatique' hilabetekariko 
kazetariak hedabideek informazioa tratatzeko 
duten modua aztertuko du hitzaldian, bereziki 
Kosovoko gerlan izandako jokamoldea n 
oinarriturik. Kazetaritza lana eta 
proagandaren arteko muga izanen da 
mintzagai. 

15:00: Leongo auzia eta Popo Larre 
izenburuko hitzaldia. Lagundu sustengu 
komitea Leongo auziak izandako tratamendu 
mediatikoaz eta Popo Larreren desagerketaz 
arituko da. 
16:30: Kazetariak eta politikoak. Pierre 
Carles zinegilearekin Pas vu ii la tele filma 
zentsuratua proiektatuko dute, kazetari eta 
boteredun politikoen harremanei buruzkoa da 
filma. 
18:00: Mahai-inguruaTokiko kazetariek 
irrati-twelebista eta prentsa idatziari buruzko 
ibilmondeen berri emanen dute. 
Informazioaren bilaketa, kontrastea, eta 
tokiko botereekiko harremanetaz ariko dira 
zortzi kazetari. 


